
Սույն որոշման ընդունումը բխում է Հայաստանի Հանրապետության Սահմանադրության 156-րդ հոդվածի և «Ազգային ժողովի կանոնակարգ» սահմանադրական օրենքի 127-րդ հոդվածի 1-ին մասի պահանջներից: Մասնավորապես՝ ՀՀ Սահմանադրության 156-րդ հոդվածը սահմանում է, որ «Յուրաքանչյուր տարվա համար Կառավարությունը զեկույց է ներկայացնում Ազգային ժողով իր ծրագրի կատարման ընթացքի և արդյունքների մասին»: «Ազգային ժողովի կանոնակարգ» սահմանադրական օրենքի 127-րդ հոդվածի 1-ին մասի համաձայն «Կառավարությունը յուրաքանչյուր տարի` մինչև մարտի 1-ը, Ազգային ժողով է ներկայացնում նախորդ տարում իր ծրագրի կատարման ընթացքի և արդյունքների մասին զեկույց»:
Կառավարության ծրագրի 2022 թվականի կատարման ընթացքի և արդյունքների մասին  կառավարության զեկույցը (այսուհետ՝ Զեկույց) մշակվել է բոլոր շահագրգիռ մարմինների մասնակցությամբ: Այն ներառում է Կառավարության ծրագրի կատարման վերաբերյալ արդյունքային և թվային ցուցանիշներ: 
Զեկույցը կազմված է հետևյալ բաժիններից՝
1. Նախաբան (Սեպտեմբերյան ագրեսիան և միջազգային արձագանքը, Լաչինի միջանցքի փակումը և միջազգային արձագանքը, Հայաստան-Ադրբեջան բանակցային գործընթաց).
2. [bookmark: _GoBack]Արտաքին քաղաքականությունը (Հայաստան-ՌԴ հարաբերություններ, Հայաստան-ԱՄՆ հարաբերություններ, Հայաստան-Ֆրանսիա հարաբերություն-ներ, Հայաստան-Եվրոպական միություն հարաբերություններ, Հայաստան-Վրաստան հարաբերություններ, Հայաստան-Իրան հարաբերություններ, Հայաստան-Թուրքիա հարաբերություններ, Հայաստան-Հնդկաստան հարաբերություններ, Հայաստան-Չինաստան, Համագործակցությունն գործընկեր այլ պետությունների հետ, Եվրասիական տնտեսական միություն, Բազմակողմ համագործակցություն, ՀՀ-ի զարգացման գործընկերների հետ համագործակցություն, Սփյուռքի հետ կապեր).
3. Անվտանգությունը (Անվտանգային համակարգեր).
4. Տնտեսություն (Բարձր տեխնոլոգիաներ, Հեռահաղորդակցություն, Փոստային կապ, Թվայնացում, գյուղատնտեսություն, Քաղաքաշինություն).
5. Ենթակառուցվածքների զարգացում (Ջրային տնտեսություն, Ճանապարհաշինություն, Էներգետիկա, Ավտոմոբիլային տրանսպորտ, Օդային տրանսպորտ, Երկաթուղային տրանսպորտ, Բնական ռեսուրսների կառավարում).
6. Մարդկային կապիտալի զարգացում (Ժողովրդագրություն, Միգրացիա, Կրթություն, Գիտություն, Առողջապահություն, Աշխատանք և սոցիալական պաշտպանություն, Երիտասարդություն, Սպորտ, Մշակույթ, Շրջակա միջավայր).
7. Իրավունք և արդարադատություն (ընտրական իրավունք և ինստիտուցիոնալ ժողովրդավարություն, դատաիրավական բարեփոխումներ, Քրեական և քրեադատավարական ոլորտի բարեփոխումներ, Կոռուպցիայի դեմ պայքար, Քրեակատարողական և պրոբացիայի ոլորտի բարեփոխումներ).
8. Ինստիտուցիոնալ զարգացում (Պետական գույքի կառավարում, Հարկաբյուջետային քաղաքականություն, Հարկային և մաքսային վարչարարություն, Առաջընթացներ միջազգային վարկանիշերում, Մասնակցություն միջազգային ցուցահանդեսներին):
